
devIstutiH by viShNu

விஷ்ணுநா க்ரு’தா தே³வீஸ்துதி:

(தே³வீபா⁴க³வதத:)

விஷ்ணுருவாச ।
நமோ தே³வி மஹாமாயே ஸ்ரு’ஷ்டிஸம்ஹாரகாரிணி ।
அநாதி³நித⁴நே சண்டி³ பு⁴க்திமுக்திப்ரதே³ ஶிவே ॥ 40॥
ந தே ரூபம் விஜாநாமி ஸகு³ணம் நிர்கு³ணம் ததா² ।
சரித்ராணி குதோ தே³வி ஸங்க்²யாதீதாநி யாநி தே ॥ 41॥
அநுபூ⁴தோ மயா தேऽத்³ய ப்ரபா⁴வஶ்சாதிது³ர்க⁴ட: ।
யத³ஹம் நித்³ரயா லீந:ஸஞ்ஜாதோऽஸ்மி விசேதந:॥ 42॥
ப்³ரஹ்மணா சாதியத்நேந போ³தி⁴தோऽபி புந: புந: ।
ந ப்ரபு³த்³த: ⁴ ஸர்வதா²ஹம் ஸங்கோசிதஷடி³ந்த்³ரிய:॥ 43॥
அசேதநத்வம் ஸம்ப்ராப்த: ப்ரபா⁴வாத்தவ சாம்பி³கே ।
த்வயா முக்த: ப்ரபு³த்³தோ⁴ऽஹம் யுத்³த⁴ம் ச ப³ஹுதா⁴ க்ரு’தம் ॥ 44॥
ஶ்ராந்தோऽஹம் ந ச தௌ ஶ்ராந்தௌ த்வயா த³த்தவரௌ வரௌ ।
ப்³ரஹ்மாணம் ஹந்துமாயாதௌ தா³நவௌ மத³க³ர்விதௌ ॥ 45॥
ஆஹூதௌ ச மயா காமம் த்³வந்த்³வயுத்³தா⁴ய மாநதே³ ।
க்ரு’தம் யுத்³த⁴ம் மஹாகோ⁴ரம் மயா தாப்⁴யாம் மஹார்ணவே ॥ 46॥
மரணே வரதா³நம் தே ததோ ஜ்ஞாதம் மஹாத்³பு⁴தம் ।
ஜ்ஞாத்வாஹம் ஶரணம் ப்ராப்தஸ்த்வாமத்³ய ஶரணப்ரதா³ம் ॥ 47॥
ஸாஹாய்யம் குரு மே மாத: கி²ந்நோऽஹம் யுத்³த⁴கர்மணா ।
த்³ரு’ப்தௌ தௌ வரதா³நேந தவ தே³வார்திநாஶநே ॥ 48॥
ஹந்தும் மாமுத்³யதௌ பாபௌ கிம் கரோமி க்வ யாமி ச ।
இதி ஶ்ரீதே³வீபா⁴க³வதே ப்ரத²மஸ்கந்தே⁴ நவமாத்⁴யாயாந்தர்க³தா
விஷ்ணுநா க்ரு’தா தே³வீஸ்துதி:ஸம்பூர்ணா ।

